
        
            
                
            
        


© መብቱ በሕግ የተጠበቀ ነው፡፡

እዮብ ግርማ (ዮአብ) 

ሐምሌ 2013 ዓ.ም 

ኢትዮጵያ፤ አዲስ አበባ 2013 ዓ/ም  

 

የመጀመርያ ኅትመት ነሐሴ 2013 ዓ.ም 

 

የሽፋን እና ውስጥ ገጽ ቅንብር፡- ኅብር መጽሐፍት 

(hibirbooks@Gmail.com) 

+ 251 - 922 - 554 - 144 




ወክስተ - አርእስት  




  	ምስጋና

  	መግቢያን በግጥም

  	ከነፍሶቹ ትውውቅ በፊት

  	የአንድ ቀን ደስታ

  	ቁጭት

  	አንድሮሜዳ

  	ምንድን የተነቀፍኩ?

  	ከጊዜ ፍልሚያ

  	ፍቅርሽን ፈራኹኝ

  	የጥበብ ግብሯ

  	የልብና የህሊና ፀብ

  	ሙሾ ለዚህ ወንድነት

  	ተስፋ...ዕድሜ...አላማ

  	ፍቅርን ፍቅር እርቦት

  	ሐዘን እንቀመጥ

  	ዝብርቅርቅ ቀለማት

  	ወደ ምስራቅ

  	ለካ…….ታመናል

  	በአንድ ሰው አለም

  	ደስታ እስከ….

  	እምቢ አልሞትም ለሐገሬ

  	የታሰሩ ልቦች

  	የፍካሬው ጀግና

  	ስዕልን በግጥም ግጥምን በስዕል

  	ከዚኛው አለም

  	እኛ መች ኖርን

  	እግዚኦ ለተሸጠ ፍልስፍና

  	እንበልጣለን ከዛ

  	የሃሳብ ጉዞ

  	የአባት ዕዳ

  	እውነት ወይስ ውሸት

  	ድህነት ከ ቅፅፈት

  	ድልና ውድቀት

  	ገዢ እና ተገዢ

  	የተሸጠ አምላክ

  	የታለ ድልድዩ?

  	ሁሉ ለበጎ ነው፣አትበል አትበሉ

  	መክሊት ሐሴት ስኬት

  	ይች ናት ህይወት

  	ክብርና ፍርሃት

  	ያልተነበቡ ገፃት

  	ደስታን ፍለጋ

  	ተስፋን ከማ?

  	............ርእስ ኣልባ





ምስጋና 


 


ከምንም ከማንም በፊት ለአልፋና ኦሜጋው፤ የምድር የህዋው ገዢና ባለቤት ለሆነው ቅዱስ እግዚአብሔር ላደረክልኝ ነገር ሁሉ እነሆ ምስጋናዬ ይድረስህ።


ለእናቴ ወ/ሮ ፋናዬ ሃይሉ፣ ለአባቴ መምህር ግርማ ኪዳኔ እና ለመላው ቤተሰቦቼ የሆንኩትን እንድ ሆን ምክኒያት ስለሆናችሁኝ የከበረ ምስጋናዬ በክብር ይድረሳችሁ።


በአርትኦት ለረዳኽኝ ለጓደኛዬ ንዋይ ደበበ፣ይህ መፅሀፍ እውን ይሆን ዘንድ እምራመድበትን መንገድ ላሳየኽኝ ለግሩም ተስማማ፤ ከመፅሀፉ ፅንስ እስከ ውልደቱ ከጎኔ ለነበርከው ለኬብሮን ሽኩር፤ የነበረሽን ልምድ ላጋራሽኝ የሄድሽበትን መንገድ ላሳየሽኝ ለደራሲ ትዝታ ተፈራ(ናኒ)፤ ከገዛ ስራህ ነፍገህ ውድ ጊዜህን ሰውተህ የመፀሀፉን ሽፋን ሃሳቤን እውን ላደረከው ለአርኪቴክት ሮቤል ታደሰ፤ ሁሌም ከጎኔ ለነበርከው ለአርኪቴክት አብዱልከሪም ሚፍታህ ከነቤተሰቦችህ፤ ለጓደኛዬ ዶ/ር ከድር ይመር፤ ለጓደኛዬ መምህር ከድር ሀሰን፤ ለመላው ጓደኞቼ እና በስም ላልጠቀስኳችሁ እዚህ እንድደርስ ላበረታችሁኝ፤ ለደገፋችሁኝ፤ ሃሳብ ላጋራችሁኝ ሁሉ ጥልቁ ምስጋናዬ ባላችሁበት ይድረስልኝ።


መግቢያን በግጥም 


 

ግጥም.....፣

ድብቅ ሽሽግ ስሜት፣

ስሜትም.....፣

በህይወት የመኖር፣መገለጫ ተምሳሌት፣

ህይወት ደግሞ.....፣

ማልቀስ መሳቅ፣

መነሳት መውደቅ፤

ጥላቻ ፍቅር፣

መታመም መሻር፤

ማርገዝ ማስወረድ፣

መጠላላት መዋደድ፤

ክፋት በጎነት፣

ማግኘት ማጣት፤

መፈታት መታሰር፣

ጥጋብና ቸነፈር፤

መታረቅ መጣላት፣

ማዘን መደሰት፤

ሙሾ እና ሰርግ፣

በጋና ክረምት፣

መኸር ፀደይና በልግ፤

መጋባት መፋታት፣

የመወለድ የመሞት፤

የጥቁር የነጭ ቀለማት፣

መንታ መልክ ባለቤት፣

ሆነ የህይወት እውነት።

 

እኚህ የህይወት.....፣

መንታ መልክ ገፀ በረከት፣

ተፀነሱ.....በድብቅ ሽሽግ ስሜት፤

እኚህም.....ድብቅ ሽሽግ ስሜት፣

ስነ ግጥምን አምጠው ወለዱት።

 

የግጥም ረቂቅ ምስጢር፣

ነፀብራቀ ስሜት ሆነና፣

ፊደላትን በቃል ልደረድር፣

በስሜት ግጥም ላስር፣

ይኽው ወጣው ከህይወት ጎዳና።

 

ከብዙ ስፍራዎች፤ በተለያዩ ጊዜያት፣

ከህይወት መንታ መልክ ገፀ በረከት፣

እኔም በለስ ቀንቶኝ ተዋወኩኝ፣

ተዋውቄስ ከቶ መች ቀረሁኝ፤

በድብቅ ሽሽግ ስሜት፣

ከአልጋ አብሬአቸው አድሬ፣

ፀንሼ ወለድኳቸው ከወረቀት፣

ከነፍስ ነክሬ በብእሬ።

 

ከህይወት መንታ መልክ ተዋውቄ፣

አብሪያቸው በስሜት አዳሬን አድምቄ፣

ከወረቀት የወለድኳቸውን ነፍሶች፣

እነሆ እንኩ ተዋወቋቸው እንግዳዎች።


ከነፍሶቹ ትውውቅ በፊት 


 

ውድ እንግዳዎቼ ስለ ስነ ግጥም መግቢያን በግጥም በሚለው ትንሽ ግጥም ትንሽ ብያለው። አሁን ደግሞ ዝባዝንኬ ሳላበዛ ስለ  ግጥም  የአነባበብ  ስርአት  እና  ዜማ  ትንሽ  ላወጋችሁ ከጀልኩ።

ግጥም  ከህይወት  ስሜቶች  ተረግዞ  ተመርጠው  በተከሸኑ ቃላቶች  ወረቀት  አሊያም  ፊደላቱና  ቃላቱ  ከሚያርፉበት ማንኛውም  ቁስ  ላይ  ከተወለደ  በዃላ፤መዋቢያ፣ማጌጪያና የግጥሙን ስሜት ማንፀባረቂያ ይሆነው ዘንድ ዜማ አሊያም የአነባበብ ለዛ ይኖረዋል።

የስነ ፅሑፍ ስራዎች ማለትም ልብ ወለድ፣ታሪክ፣ወግ፣ድርሰት እና  የመሳሰሉት  እውን  ሆነው  የሚሰርፁት  ከፊደል  በቃላት ነው፤አልፎ  ተርፎም  የየትኛውም  የፅሑፍ  አይነት  የአነባበብ ስርዓት በስድ ንባብ ይሆናል። ግጥም እንደ ሌሎቹ የስነ ፅሑፍ አይነቶች  የሚቀርበው  ከፊደል  በቃላት  ድርድር  ሆኖ  ሳለ የአነባበብ ስርዓቱ ግን እንደ ሌሎቹ ስድ ንባብ አይደለም።  ታዲያ የግጥም አነባበብ ስርዓት እንዴት ነው?የንባቤውን ለዛ ወይም ዜማ ምን ከየት አመጣው?

መልሱ  በጣም  አጭር  ነው  ምክኒያቱ  ደግሞ  ግጥም  ስሜት ስለሆነ ይሆናል። ይህ ስሜት ደግሞ የደስታ፣የሐዘን፣የንዴት፣ የቁጣና  የመሳሰሉትን  የህይወት  መንታ  መልክ  ነፀብራቆችን ይወልዳል።  እኚህ  የተለያዩ  ስሜቶች  የሰው  ልጅ  ላይ ሲስተዋሉ  የየራሳቸው  የአነጋገር  ለዛዎች  አሏቸው።  ለምሳሌ አንድ  ሰው  የንዴት  ስሜት  ውስጥ  ሲሆን  ድምፁን  ከፍ በማድረግ  ጮክ  ብሎ  ሲናገር  ወይም  ሲያወራ  ይስተዋላል፤ አሊያም ደግሞ የሐዘን ስሜት ሲከሰትበት በለሆሰስ ድምፁን ዝቅ  አድርጎ  ሐዘን  በተላበሰ  ቃና  ሲያወራ  ይስተዋላል። ባጠቃላይ ሰው በተሰማው ስሜት አምሳል አንደበቱ የአነጋገር ለዛዎች  ይኖሩታል፤እኚህ  የአነጋገር  ለዛዎች  ደግሞ  የስሜቱ ነፀብራቅ ናቸው።

በተመሳሳይ  መልኩ  ግጥም  ስሜት  ነውና  እንዲሁ  ስሜትን ለማንፀባረቅ  የአነባበብ  ቃና፣የቃላት  ለዛ  ወይም  ባጠቃላይ ከስሜት  የሚወለድ  ዜማ  አለው።  አንባቢው  ገጣሚው የተሰማው  ስሜት  ጋር  ለመድረስ  የግጥሙን  ዜማ  አሊያም በግጥሙ  ዉስጥ  ስሜት  የሚፈጥራቸውን  የቃላት  ለዛ፣ የአነባበብ ቃና ባጠቃላይ የግጥሙ ዜማ ጋር መድረስ

ይኖርበታል።  ይህ  ካልሆነ  ግጥሙ  የግጥምነት  ስሜት  ያጣና እንደ  ሌሎቹ  የስነ  ፅሑፍ  አይነቶች  የስድ  ንባብ  መልክን ይላበሳል።

ታዲያ የግጥምን የአነባበብ ዜማ፣የቃላት ለዛ እና ቃና በፅሑፍ ውስጥ እንዴት ማምጣት ይቻላል?

የግጥሞቼ ስሜት፣የቃላት ለዛና ቃና ባጠቃላይ ዜማዊ ንባቤ ጋር እናንተን እንግዳዎቼን ያደርሳል ብዬ ያሰብኳቸውን ጥቂት ነጥቦች እነሆ………..።

፩. ነጠብጣብ (….):-  በግጥሙ  ዉስጥ  ነጠብጣብ በሚመጣበት ጊዜ የማንበቢያ እረፍት እንወስዳለን።

፪. ነጠላ  ሠረዝ  (፣):-  ግጥሙ  ውስጥ  ነጠላ  ሠረዝ  ጋር እስክንደርስ ድረስ አጭር ሐረጎችን በዝግታ፣ረጅም ሐረጎችን በፍጥነት ማንበብ።

፫. ድርብ ሠረዝ (፤):- ድርብ ሠረዝ ሲገጥመን የስንኞቹ ቤት መምቻ ማብቂያ ነውና ትንሽ የንባብ እረፍት ወስደን በፍጥነት የሚቀጥለውን ስንኝ ማንበብ።

፬. አራት  ነጥብ  (።):-  አራት  ነጥብ  ከግጥሙ  አንጓ መድረሳችንን  ስለሚገልፅ  ድርብ  ሠረዝ  ጋር  ስንደርስ ከወሰድነው  የንባብ  እረፍት  ትንሽ  አብልጠን  የንባብ  አፍታ እናደርግና ወደ ቀጣዩ አንጓ እናልፋለን።

 

፭. የተደጋገሙ ቃላቶች: ግጥሙ ውስጥ በተከታታይ ቃላቶች ሲደጋገሙ ድምፅን ከፍ በማድረግ ቃላቶቹን ረግጦ ማንበብ።

፮. ባለ ተመሳሳይ ድምፅ ፊደላት:- እንደ ሰ፣ ዘ ጥ፣ት ኋ፣ኳ ሱ፣  ዙ  እና  የመሳሰሉት  ፊደላት  የስንኞች  ቤት  መምቻ በሚሆኑበት  ጊዜ  እንደ  ቀድሞው  ግጥሙን  ማንበብ (ምክኒያቱም  የፊደላቱ  ድምፀት  ስለሚመሳሳል  ቤቱ  የተሳካ ይሆናል) ።

